
   Ан кулян, чун савни!

   Тулли уйăх тухсан тӳпене,

Çутă кĕмĕл сапсан çĕр çине,

Чун туртать кӳршĕ ял еннелле:

Савнă тусăм патне çитмелле!



Çăлтăрсен вăййине сăнаса,

Шăпчăксен юррине тăнласа

Çул хывап кӳршĕ ял хĕррине —

Чун туять эс мана кĕтнине!



Хĕрсемпе каччăсем вăйăра

Шăратаç юрăсем паçăрах!

Савнă тус çул çине тинкерсе

Тунсăхлать пуль мана çеç кĕтсе!



Ан кулян, чун савни, ан кулян

Вăхăтра çитейменшĕн паян!

Васкасах çулăма кĕскетеп,

Сан хĕрӳ ытамна кĕç çитеп!



Ирхи сывлăм витсен çереме

Куллупа йăпатсан чĕреме,

Эпĕ калăп сана чăннине

Пĕр санах, пĕр санах, савнине!

  